
Дел 1: Почетна проценка на влијанието на регулативата и планирање на работата
(забелешка: овој дел е јавен и ќе се објави во Единствениот електронскиот регистар на прописи)
А. Почетна проценка на влијанието на регулативата
1. Кои се главните проблеми? 
Досега во многу случаи во практиката не се почитуваа роковите за намирување на обврските утврдени во договорите помеѓу приватните субјекти, како и помеѓу субјектите од приватниот и јавниот сектор. Економските оператори се соочуваа со проблеми во наплатата на меѓусебните побарувања што доведуваше до нарушување на ликвидноста на стопанските субјекти и влошување на севкупната економска активност.

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Со предложениот Закон за финансиска дисциплина ќе бидат утврдени роковите во кои ќе се подмируваат обврските помеѓу приватните субјекти, но и помеѓу субјектите од приватниот и јавен сектор. Со ова ќе се воспостави законска рамка со фер правила на игра кои ќе бидат во прилог на субјектите од јавниот и приватниот сектор, најмногу за малите и средни претпријатија кои досега се соочуваа со проблеми во наплатата на меѓусебните побарувања. Со неговата примена ќе се подобри функционирање на пазарот, ликвидноста и оптималното работење на фирмите, што во крајна линија ќе ја зголеми и конкурентноста на македонските компании.

Со законот се предвидува во деловните трансакции помеѓу фирмите, рокот за исполнување на паричните обврски да не може да биде подолг од 60 дена. По исклучок, во трансакциите помеѓу економските оператори од приватниот сектор може да се предвиди рок подолг од 60 дена, но не подолг од 120 дена, доколку постои изречна писмена согласност од двете страни. Исто така во договорите помеѓу институции од јавниот сектор и фирмите рокот за исполнување на паричните обврски да не може да биде подолг од 60 дена, во случаите кога државните институции се јавуваат како должници. 
3. Кои се засегнатите страни кои ќе бидат вклучени во процесот на проценка на влијанието на регулативата?
Министерство за финансии, субјекти од јавниот сектор, стопанските комори и други субјекти од приватниот сектор.
Б. Планирање на потребната работа за проценка на влијанието на регулативата

1. Кои информации и податоци се веќе достапни?

Информации за проблемите со кои се соочуваат економските оператори од приватниот сектор со наплата на побарувањата.
2. Кои дополнителни информации и податоци треба да се соберат? 
Не се потребни дополнителни информации.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
        Иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат? Не.
В. Временска рамка
1. Кога ќе почнат активностите за проценка на влијанијата на регулативата?                Активностите околу проценката на влијанието на регулативата ќе отпочнат во текот на месец октомври 2013 година.

Ако се планира вклучување на надворешни консултанти (на пример за 
аналитичките студии, собирање информации итн.), која е временската рамка 
предвидена за процесот на набавка и договарање? Не.
2. Кога предлог законот и проценката на влијанието на регулативата ќе бидат донесени до Генералниот секретаријат? Октомври 2013 година. 
Г. Ресурси
1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот?
Проценката на влијанието на регулативата и финализирањето на Предлогот на законот ќе се изврши од страна на вработените во Министерството за финансии. 

